
এই স্তব্ধ নীলাম্বর, স্থির শান্ত জল—

মনে হল, সুখ অতি সহজ সরল।






রামপুর বোয়ালিয়া

১৩ চৈত্র ১২৯৯








প্রেমের অভিষেক








তুমি মোরে করেছ সম্রাট। তুমি মোরে

পরায়েছ গৌরবমুকুট; পুষ্পডোরে

সাজায়েছ কণ্ঠ মোর। তব রাজটিকা

দীপিছে ললাট-মাঝে মহিমার শিখা

অহর্নিশি। আমার সকল দৈন্য লাজ,

আমার ক্ষুদ্রতা যত, ঢাকিয়াছ আজ

তব রাজ-আস্তরণে। হৃদিশয্যাতল

শুভ্র দুগ্ধফেননিভ, কোমল শীতল,

তারি মাঝে বসায়েছ। সমস্ত জগৎ

বাহিরে দাঁড়ায়ে আছে, নাহি পায় পথ

সে অন্তর-অন্তঃপুরে। নিভৃত সভায়

আমারে চৌদিকে ঘিরি সদা গান গায়

বিশ্বের কবিরা মিলি; অমরবীণায়

উঠিয়াছে কী ঝংকার! নিত্য শুনা যায়

দূরদূরান্তর হতে দেশবিদেশের

ভাষা, যুগযুগান্তের কথা, দিবসের

নিশীথের গান, মিলনের বিরহের

গাথা, তৃপ্তিহীন শ্রান্তিহীন আগ্রহের

উৎকণ্ঠিত তান।

প্রেমের অমরাবতী,

প্রদোষ-আলোকে যেথা দময়ন্তীসতী

		 এই পাতা শেষ সম্পাদিত হয়েছে ০৫:৩৮টার সময়, ১২ সেপ্টেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

